
MINISTERIO DE AGRICULTURA,
PESCA E ALIMENTACION

ORDE APA/1128/2007, do 26 de abril, pola que
se establecen medidas especificas de protec-
cion en relacion coa lingua azul. («<BOE 102,
do 28-4-2007)

A lingua azul ou febre catarral ovina € unha enfermi-
dade incluida no Cédigo Zoosanitario Internacional da
Organizacion Mundial da Sanidade Animal (OIE) e na lista
de enfermidades de declaracion obrigatoria da Unién
Europea. As medidas especificas de loita contra a enfer-
midade estan reguladas polo Real decreto 1228/2001, do 8
de novembro, polo que se establecen medidas especifi-
cas de loita e erradicacion da febre catarral ovina ou lin-
gua azul.

No ano 2006, ainda que non se notificou ningun foco,
o programa de vixilancia da lingua azul previsto no artigo
11.1.b) do Real decreto 1228/2001, do 8 de novembro,
puxo de manifesto a circulacién do virus da lingua azul en
diversas comarcas incluidas dentro da zona restrinxida.

As medidas de proteccién a nivel comunitario foron
adoptadas mediante a Decisién 2005/393/CE da Comisién,
do 23 de maio de 2005, relativa 4s zonas de proteccion e
vixilancia en relacién coa febre catarral ovina e as condi-
cions que se aplican aos traslados de animais desde estas
zonas ou a través delas, cuxa ultima modificacion, polo
que respecta as zonas restrinxidas en relacion coa febre
catarral ovina en Espana e Alemana, a constitie a Decision
2007/28/CE da Comision, do 22 de decembro de 2006.

De acordo coa Lei 8/2003, do 24 de abril, de sanidade
animal, e sen prexuizo das medidas adoptadas pola
Comision Europea, mediante a Orde APA/3411/2004, do 22
de outubro, establecéronse medidas especificas de carac-
ter urxente respecto da lingua azul, ante a sUa aparicion
no territorio peninsular espanol no ano 2004. Estas medi-
das foron posteriormente modificadas, a vista da evolu-
cién da enfermidade e seguindo o criterio ao respecto do
grupo de expertos previsto no plan de intervencién a que
se refire a disposicion adicional unica do Real decreto
1228/2001, do 8 de novembro, polo que se establecen
medidas especificas de loita e erradicacion da febre cata-
rral ovina ou lingua azul, mediante sucesivas ordes minis-
teriais, sendo a ultima a Orde APA/54/2007, do 22 de
xaneiro, pola que se establecen medidas especificas de
proteccidén en relacidon coa lingua azul, ao considerarse
que non existe risco de presenza de vector durante os
meses invernais nunha determinada zona do territorio
espanol (zona estacionalmente libre) e, por tanto, non
existe risco de circulacién viral nesta zona.

A analise dos ultimos datos obtidos co Programa
nacional de vixilancia entomoldxica e seroloxica e dos
datos historicos permite concluir o reinicio gradual da
actividade continuada de «Culicoides imicola» nas zonas
cualificadas na Orde APA/54/2007, do 22 de xaneiro, como
«estacionalmente libres», o que xustifica o restablece-
mento do réxime normal de movementos previsto na
normativa comunitaria. En consecuencia, procédese &
publicacion dunha nova orde que regula a actual situa-
cion, asi como un réxime transitorio aplicable as zonas
anteriormente cualificadas como estacionalmente libres e
que agora aparecen recollidas no anexo Il, onde se cuali-
fican as provincias e comarcas en funcion da data de rei-
nicio da actividade de «Culicoides imicola».

O movemento para a vida de animais sensibles cara a
zona libre desde explotacions situadas na zona res-

trinxida, unha vez aparecese o vector ou se se constata a
reaparicion da enfermidade e, en todo caso, a partir das
datas maximas respectivas fixadas no anexo Il, estara
suxeito ao réxime normal de movementos previsto na
normativa comunitaria.

Tendo en conta a situacion epidemioldxica na zona
restrinxida en Espana pola lingua azul, e debido & dificul-
tade de manexo das reses de lida, faise necesario implan-
tar un control sanitario especifico para estas reses cando
se destinen a espectaculos taurinos, que garanta que a
enfermidade non se transmite ao resto do territorio, en
funcién do tipo de espectaculo e de acordo coa avaliacién
e xestion de risco que leven a cabo as autoridades sanita-
rias competentes segundo o establecido nesta orde.

Na sua virtude, e ao abeiro do establecido no artigo 8
da Lei 8/2003, do 24 de abril, de sanidade animal, e na dis-
posicion derradeira segunda do Real decreto 1228/2001, do
8 de novembro, dispono:

Artigo 1. Obxecto e ambito de aplicacion.

O obxecto desta orde é establecer medidas especifi-
cas de proteccién contra a lingua azul, de aplicacién a
todo o territorio nacional.

Artigo 2. Definicidns.

1. Para os efectos desta orde, seran de aplicacion as
definicidons previstas no artigo 3 da Lei 8/2003, do 24 de
abril, de sanidade animal; no artigo 2 do Real decreto
1228/2001, do 8 de novembro, polo que se establecen
medidas especificas de loita e erradicacion da febre cata-
rral ovina ou lingua azul, e no artigo 2.a) do Real decreto
1939/2004, do 27 de setembro, polo que se regula a cuali-
ficacion sanitaria das gandarias de reses de lida e o move-
mento dos animais pertencentes a estas.

2. Asi mesmo, entenderase como:

a) Zona restrinxida: a Comunidade Auténoma de
Extremadura, as cidades de Ceuta e Melilla e as seguintes
provincias ou comarcas veterinarias:

As provincias de Cadiz, Malaga, Sevilla, Huelva, Cor-
doba, Toledo e Ciudad Real.

Provincia de Jaén: as comarcas veterinarias de Alcala
La Real, Huelma, Ubeda, Linares, Andujar, Jaén e Santies-
teban del Puerto.,

Provincia de Avila: as comarcas veterinarias de Arenas
de San Pedro, Candeleda, Cebreros, El Barco de Avila, Las
Navas del Marqués, Navaluenga e Sotillo de la Adrada.

Provincia de Salamanca: as comarcas veterinarias de
Béjar, Ciudad Rodrigo e Sequeros.

Comunidade de Madrid: as comarcas veterinarias de
Aranjuez, Arganda del Rey, Alcalad de Henares, Colmenar
Viejo, El Escorial, Grindn, municipio de Madrid, Navalcar-
nero, San Martin de Valdeiglesias, Torrelaguna e Villarejo
de Salvanés.

Provincia de Albacete: a comarca veterinaria de Alcaraz.

b) Zona libre: o resto do territorio nacional.

c) Centro de mostraxe para a lingua azul: aquela ins-
talacién, baixo control da autoridade veterinaria compe-
tente, na cal se mantén un grupo illado de animais pro-
texidos da accion de «Culicoides», ben por ser unha
instalacidn creada para tal fin, ou ben por ser unha explo-
tacién gandeira na cal se colocasen os dispositivos nece-
sarios para impedir a entrada de «Culicoides», durante un
periodo de tempo adecuado, co fin de someter os animais
a probas de diagnéstico fronte & lingua azul.

d) Espectaculo taurino: os clasificados asi no artigo
25 do Real decreto 145/1996, do 2 de febreiro, polo que se
modifica e dd nova redaccién ao Regulamento de espec-
taculos taurinos.

e) Posto de control: o lugar en que se interrompe o
traxecto para facer que descansen, alimentar ou abeberar
0s animais.

Artigo 3. Centros de mostraxe para a lingua azul.

1. Nos centros de mostraxe para a lingua azul debe-
ranse cumprir polo menos as seguintes condiciéns:

a) Proceder a limpeza, desinfeccion e desinsectacion
do centro entre cada partida de animais que se introduzan
para a mostraxe fronte a lingua azul.

b) Utilizar insecticidas/repelentes en todos os ani-
mais antes da entrada no centro e coa frecuencia axus-
tada & duracion da sua efectividade, segundo as indica-
cions do produto e as recibidas do veterinario de
explotacion.

c) Por en todas as naves da explotacion mallas con
diametro de paso igual ou inferior a 5 mm ou calquera
outro sistema que garanta o mesmo tipo de proteccion en
ventds, portas e outras posibles aberturas, impregnando
estas mallas con insecticidas que tefian ademais efecto
repelente. Repetir a impregnacion antes de que perda
algun dos dous efectos, seguindo as indicacidns do veteri-
nario e polo menos repetir a aplicacién cada 20 dias, ou
sempre que a chuvia fose de tal intensidade que puidese
producir o arrastre dos principios activos. O titular debe
coidar que o po non se acumule nelas e aplicara de novo os
insecticidas con posterioridade a cada limpeza das mallas.

d) Tratamento con insecticidas autorizados de ester-
queiras e zonas humidas da explotacién anexas a estas
instalacions.

e) Levar un rexistro escrito das aplicacions realiza-
das cos repelentes e insecticidas, con indicacion expresa
das datas de aplicacion.

f) Levar un rexistro detallado das entradas e saidas
dos animais, coa sua identificacion individual e as explo-
tacidns de orixe e destino.

g) Comunicarlles inmediatamente aos servizos vete-
rinarios oficiais a sospeita de calquera sintomatoloxia que
poidan ter os animais e que poida ser compatible coa lin-
gua azul.

2. A aparicién de animais positivos a técnica anali-
tica de determinacién de lingua azul dara lugar a realiza-
cién dun estudo polas autoridades de sanidade animal de
orixe, de forma que permita descartar o risco de que o
resto dos animais do centro de mostraxe poidan estar
infectados; neste caso poderase autorizar a saida de ani-
mais negativos do centro. Este feito porase en cofece-
mento das autoridades competentes de destino.

3. Os servizos veterinarios oficiais inspeccionaran,
polo menos, cunha periodicidade minima mensual, o
cumprimento das condicions de autorizacién, e en espe-
cial a efectividade dos medios empregados para manter
os animais protexidos do ataque de «Culicoides».

4. Remitiranse & Subdireccion Xeral de Sanidade
Animal do Ministerio de Agricultura, Pesca e Alimenta-
cién as autorizacidns pertinentes e os codigos de rexistro
dos centros de mostraxe para a lingua azul, co fin de ela-
borar unha lista destas instalaciéns.

5. En caso de que se trate de instalacions onde se
agrupen animais de distintas orixes co fin de sometelos a
probas de diagndstico fronte a lingua azul, remitirase a
Subdireccion Xeral de Sanidade Animal do Ministerio de
Agricultura, Pesca e Alimentacion a informacién perti-
nente co fin de elaborar unha listaxe destas instalaciéns.

Artigo 4. Requisitos para movementos con destino &
vida dentro de Espana desde a zona restrinxida.

1. Todo movemento para a vida dos animais das
especies sensibles, procedentes de explotacions situadas
na zona restrinxida con destino & zona libre da mesma ou
distinta comunidade auténoma, poderase realizar co
cumprimento dos seguintes requisitos xerais:

a) Os animais que se vaian transportar non presenta-
ran signos clinicos de lingua azul o dia do seu transporte.

b) Os animais seran transportados en vehiculos de
transporte que deberan ser desinsectados antes da carga.

No caso de movemento de animais transhumantes
vacinados de acordo co establecido no anexo |, estes
poderan abandonar a zona restrinxida «a pé» e non que-
daran eximidos do resto dos puntos deste artigo.

c) A carga e o transporte dos animais realizaranse,
preferentemente, nas horas centrais do dia ou da noite e,
en todo caso, féra das horas de maxima actividade do
vector.

d) Todos os animais sensibles obxecto de move-
mento serdn previamente tratados cun desinsectante ou
cun produto repelente cunha antelacion maxima de sete
dias naturais previos ao transporte. Nas explotacidons de
orixe terase procedido & desinsectacion previa dos locais
e arredores en que permanezan os animais e farase tantas
veces cComo sexa hecesario para garantir a actividade do
desinsectante empregado.

e) Todos os animais que abandonen a zona res-
trinxida para o seu movemento para a vida dentro de
Espana deberan estar marcados, de xeito que se impida o
seu traslado posterior a outro Estado membro da Unidn
Europea sen a debida autorizacion. Esta marcacion reali-
zarase, cando menos, no documento de identificacidon
bovina (DIB) dos animais bovinos, previsto no Real
decreto 1980/1998, do 18 de setembro, polo que se esta-
blece un sistema de identificacion e rexistro dos animais
da especie bovina, e deberase garantir en todo momento
que esa marcacioén se mantén no DIB dos animais cando
emitan un novo documento as autoridades competentes
das comunidades auténomas debido ao cambio do seu
posuidor, ou outras circunstancias previstas no Real
decreto 1980/1998, do 18 de setembro. No resto de rumi-
nantes, a marcacion efectuarase mediante una marca
auricular de cor.

2. Ademais dos requisitos do punto anterior, debe-
ranse cumprir tamén as condicidéns que establece a Deci-
sién 2005/393/CE da Comisién, do 23 de maio de 2005,
relativa &s zonas de proteccidn e vixilancia en relacién coa
febre catarral ovina e as condicions que se aplican aos
traslados de animais desde estas zonas ou a través delas;
para tal efecto os animais obxecto de traslado deberan
cumprir, polo menos, algunha das condicions indicadas
no anexo .

Sen prexuizo diso, cando se trate do movemento de
ovinos menores de dous meses de idade desde zona res-
trinxida con destino & ceba a explotacions situadas en
zona libre, dentro do territorio nacional, os animais que-
daran inmobilizados na explotacién de destino e protexi-
dos do ataque de «Culicoides» e terdn como Unico destino
final o sacrificio en matadoiros nacionais. Para tal efecto,
as autoridades competentes das comunidades autono-
mas elaboraran unha lista de explotacions de ceba de
ovino que cumpran os requisitos hixiénico-sanitarios
para a sUa autorizacion para recibir ovinos de ceba de
menos de dous meses de zonas de restricion. Esta lista
serd remitida & Subdireccion Xeral de Sanidade Animal
do Ministerio de Agricultura, Pesca e Alimentacién co fin
de elaborar unha lista nacional e ponela & disposicion das
autoridades competentes das comunidades autébnomas.

3. Nos movementos previstos neste artigo farase
constar no certificado oficial de movemento previsto no
artigo 50 da Lei de sanidade animal, ou como documenta-
cién adxunta a el, ademais da identificacion dos animais
obxecto de movemento, a documentacion acreditativa do
desinsectante ou repelente empregado (incluido o pro-
duto usado, a data de aplicacién e, de ser o caso, o tempo
de espera), asi como a identificacion do responsable en
orixe da aplicacién desas medidas e, nos casos en que asi
proceda de acordo con este artigo, a documentacién acre-
ditativa do resultado das andlises de laboratorio efectua-
das a eses animais e, de ser o caso, a data de vacinacion
e o tipo de vacina administrada.

4. Todo movemento de animais de especies sensi-
bles entre duas comunidades autbnomas, con orixe en
explotacions situadas en zona restrinxida, debera ser
notificado pola autoridade competente en sanidade ani-
mal da comunidade autobnoma de orixe a autoridade com-
petente en sanidade animal da comunidade auténoma de
destino cunha antelacién minima de 48 horas.

Artigo 5. Requisitos especificos dos movementos intra-
comunitarios para a vida desde a zona restrinxida.

Os animais de especies sensibles de explotacidons
situadas na zona restrinxida poderanse mover para a vida
directamente a territorio doutros Estados membros logo
de autorizacion do Estado membro de destino, coas con-
dicions que establece para o efecto a Decisién 2005/393/
CE da Comisién, do 23 de maio de 2005, relativa as zonas
de proteccion e vixilancia en relacion coa febre catarral
ovina e as condiciéns que se aplican aos traslados de ani-
mais desde estas zonas ou a través delas.

Artigo 6. Movementos para sacrificio desde a zona res-
trinxida.

1. Os animais de especies sensibles de explotacions
situadas na zona restrinxida poderanse mover para sacri-
ficio directamente a territorio doutros Estados membros
logo da autorizacion do Estado membro de destino, coas
condiciéns que establece a Decision 2005/393/CE da
Comision, do 23 de maio de 2005.

2. Os requisitos para autorizar os movementos para
sacrificio de animais de especies sensibles desde explota-
cidons radicadas na zona restrinxida, con destino & zona
libre da mesma ou distinta comunidade autbnoma, seran
0s seguintes:

a) Os animais que se vaian transportar non presenta-
ran signos clinicos de lingua azul o dia do seu transporte.

b) Os vehiculos de transporte deberan ser desinsec-
tados antes da carga.

c) A carga e o transporte dos animais realizaranse
preferentemente nas horas centrais do dia ou da noite e, en
todo caso, fora das horas de maxima actividade do vector.

d) Os animais seran transportados ao matadoiro para
o seu sacrificio nun prazo maximo de 48 horas, baixo
supervision oficial. Cando os animais abandonen a zona
restrinxida, o transporte realizarase en vehiculos precinta-
dos pola autoridade competente. A autoridade competente
responsable do matadoiro sera informada da intencion de
enviar animais ali e notificaralle a siua chegada a autori-
dade sanitaria competente en materia de expedicion.

e) Cando os movementos para sacrificio tenan por
destino matadoiros localizados féra da zona restrinxida,
no matadoiro, asi como na explotacion de orixe, terase
procedido & desinsectacion previa dos locais e dos arre-
dores en que vaian permanecer os animais. Non obstante,
a autoridade competente de sanidade animal da comuni-
dade auténoma de destino podera exceptuar da desinsec-
tacion previa o matadoiro de destino, cando este se

encontre localizado en zona libre e non exista risco de
presenza do vector.

f) Os animais obxecto de movemento seran previa-
mente tratados cun desinsectante ou repelente cunha
antelacién maxima de sete dias naturais previos ao trans-
porte, tendo en conta o periodo de supresién do produto
empregado.

3. Nos movementos previstos no paragrafo anterior
farase constar no certificado oficial de movemento pre-
visto no artigo 50 da Lei de sanidade animal, ou como
documentacién adxunta a el, ademais da identificacién
dos animais obxecto de movemento, a documentacién
acreditativa do desinsectante ou repelente empregado
(incluido o produto usado, a data de aplicacién e, de ser o
caso, o tempo de espera), asi como a identificacion do
responsable en orixe da aplicacion destas medidas e, nos
casos en que asi proceda de acordo con este artigo, a
identificacion do precinto do medio de transporte.

4. Todo movemento de animais de especies sensi-
bles entre dias comunidades autdnomas, con orixe en
explotacions situadas en zona restrinxida, deberad ser
notificado pola autoridade competente en sanidade ani-
mal da comunidade autobnoma de orixe a autoridade com-
petente en sanidade animal da comunidade autébnoma de
destino cunha antelacién minima de 48 horas.

Artigo 7. Movementos de reses de lida desde a zona res-
trinxida destinados a espectaculos taurinos en zona
libre.

Os movementos de reses de lida desde zona res-
trinxida con destino a espectaculos taurinos celebrados
en zona libre realizaranse de acordo cos requisitos especi-
ficados no artigo 4.

Os organizadores que pretendan recibir unha partida
de reses de lida de zona restrinxida de Espana para o desen-
volvemento dun espectaculo taurino en zona libre, debe-
ranllo comunicar & autoridade competente en materia de
sanidade animal da comunidade auténoma de destino
cunha antelaciéon minima de 15 dias naturais ao da data
prevista de chegada dos animais ao seu destino.

O incumprimento das garantias sanitarias estableci-
das neste artigo, especialmente daquelas que suponan un
risco de difusion da enfermidade, autorizarad as autorida-
des sanitarias competentes para ordenaren o sacrificio e
destrucidn inmediata dos animais da partida; o organiza-
dor do espectaculo correrd cos gastos derivados desta
actuacion.

Artigo 8. Vacinacidon de especies sensibles en zona res-
trinxida.

1. Establécese a vacinacién obrigatoria fronte a lin-
gua azul dos animais pertencentes as especies ovina e
bovina na zona restrinxida.

2. A vacinacion levarase a cabo baixo supervision
oficial e coas vacinas que para tal fin lles subministre a
Direccién Xeral de Gandaria do Ministerio de Agricultura,
Pesca e Alimentacion as comunidades autonomas das
zonas restrinxidas.

3. Os animais vacinados deberanse marcar no
momento da primo vacinacién cunha marca auricular de
cor na cal figurara, cando menos, a lenda «LA». Porén, no
caso de bovinos, esta marcacion poderase realizar no
documento de identificacion bovina (DIB), previsto no
Real decreto 1980/1998, do 18 de setembro, polo que se
establece un sistema de identificacion e rexistro dos ani-
mais da especie bovina, e deberase garantir en todo
momento que esta marcacion se mantén no DIB dos ani-
mais cando emitan un novo documento as autoridades

competentes das comunidades auténomas debido ao
cambio do seu posuidor, ou outras circunstancias previs-
tas no Real decreto 1980/1998, do 18 de setembro.

As autoridades competentes en sanidade animal das
comunidades autdnomas levaran a cabo un rexistro dos
animais vacinados, en que, polo menos, figurard o ano/
mes de primo vacinacidén e de sucesivas vacinacions, o
codigo de explotacion e a identificacion individual dos
animais, cando proceda.

4. Co fin de darlle cumprimento ao establecido no
artigo 11.2 do Real decreto 1228/2001, as autoridades
competentes das comunidades autonomas remitiranlle a
Subdireccién Xeral de Sanidade Animal os programas
vacinais que pretendan aplicar no seu territorio, co fin de
trasladalo a Comision Europea.

Artigo 9. Esperma, dvulos e embrions.

O traslado de esperma, 6vulos e embridons de doado-
res de zona restrinxida rexerase polo previsto na Decision
2005/393/CE da Comisidén, do 23 de maio de 2005.

Artigo 10. Zona libre.

Os movementos de saida desde unha zona libre, ou
dentro desa zona, de animais de especies sensibles, tanto
para a vida como para o sacrificio, ou con destino a espec-
taculos taurinos, non estadn sometidos a ningunha condi-
cién especifica con motivo da lingua azul.

Artigo 11. Transito por zona restrinxida.

Autorizase o transito de animais sensibles expedidos
a partir dunha zona libre, a través de zona restrinxida,
sempre que se lles aplique aos animais e aos medios de
transporte un tratamento con repelente e/ou desinsec-
tante autorizado no lugar de carga ou, en calquera caso,
antes de entrar en zona restrinxida.

En caso de que estea previsto un periodo de parada
nun posto de control, asi como nas instalacidons portua-
rias, durante o transito a través de zona restrinxida aplica-
rase un tratamento con repelente e/ou desinsectante
autorizado co fin de protexer os animais de posibles ata-
ques de vectores.

Artigo 12. Animais das especies equinas.

Para os movementos de animais das especies equi-
nas, con orixe en explotacions situadas na zona res-
trinxida, deberanse cumprir as seguintes condicions:

a) Os animais obxecto de movemento deberan ser
desinsectados como maximo dentro dos cinco dias natu-
rais previos ao movemento ou ben tratados cun repe-
lente. Asi mesmo, os vehiculos de transporte deberan ser
desinsectados antes da carga.

b) A carga e o transporte dos animais realizarase
féra das horas de maxima actividade do vector.

Artigo 13. Réxime sancionador.

En caso de incumprimento do disposto nesta orde,
sera de aplicacion o réxime de infraccidns e sanciéns pre-
visto na Lei 8/2003, do 24 de abril, de sanidade animal,
sen prexuizo das posibles responsabilidades civis, penais
ou doutra orde que poidan concorrer.

Disposicidén transitoria primeira. Réxime temporal de
movementos para a vida desde explotacions situadas
en zona restrinxida.

1. Malia o previsto no artigo 4, o movemento para a
vida de animais sensibles cara a zona libre, incluido o de

reses de lida desde zona restrinxida con destino a espec-
taculos taurinos celebrados en zona libre, desde explota-
cions situadas nas provincias ou comarcas veterinarias
relacionadas no anexo Il antes da aparicion do vector
nelas, sempre e cando a autoridade competente non
constate a reapariciéon da enfermidade e, en todo caso,
ata a data maxima respectiva fixada no anexo I, realiza-
rase segundo o establecido no artigo 7 da Orde APA 54/
2007, do 22 de xaneiro, pola que se establecen medidas
de proteccion en relacion coa lingua azul.

2. Asi mesmo, o movemento de animais sensibles
dentro de zona restrinxida desde zonas en que se consta-
tase a actividade do vector a zonas en que non exista este
con base no anexo ll, deberase realizar co cumprimento
das condicidns previstas no anexo I. O movemento den-
tro da zona restrinxida entre zonas que tehfan igual clasifi-
cacion con base no anexo Il ou de zonas restrinxidas sen
vector a zonas con vector, requirird unicamente o cumpri-
mento do artigo 4.1.

3. En caso de que a autoridade competente constate
a aparicion de poboacions continuadas de «Culicoides
imicola» nas provincias ou comarcas veterinarias relacio-
nadas no anexo Il antes das datas previstas nel, o move-
mento para a vida de animais sensibles cara & zona libre,
incluido o de reses de lida desde zona restrinxida con des-
tino a espectaculos taurinos celebrados en zona libre,
deberase realizar co cumprimento das condiciéns previs-
tas no anexo |.

Disposicién transitoria segunda. Réxime temporal de
movementos de reses de lida desde explotacions
situadas en zona restrinxida para a celebracion de
espectaculos taurinos en zona libre.

A obriga da comunicacién previa & autoridade compe-
tente en materia de sanidade animal da comunidade
autonoma de destino por parte dos organizadores que
pretendan recibir unha partida de reses de lida de zona
restrinxida de Espana para o desenvolvemento dun
espectaculo taurino en zona libre, establecida no artigo 7,
entrara en vigor dezasete dias naturais despois da publi-
cacién desta orde.

Disposicién derrogatoria Unica. Derrogacion normativa.

Queda derrogada a Orde APA/54/2007, do 22 de
xaneiro, pola que se establecen medidas especificas de
proteccidn en relacién coa lingua azul.

Disposicion derradeira Unica. Entrada en vigor.

Esta orde entrara en vigor o mesmo dia da sua publi-
cacion no «Boletin Oficial del Estado».

Madrid, 26 de abril de 2007—A ministra de Agricultura,
Pesca e Alimentacion, Elena Espinosa Mangana.

ANEXO |

Requisitos minimos para os movementos de animais de
especies sensibles a lingua azul, desde explotacions
situadas en zona restrinxida

O movemento de animais de especies sensibles a lin-
gua azul desde explotacidns situadas en zona restrinxida
a explotacions situadas en zona libre do territorio nacio-
nal poderase realizar de cumprirse algunha das seguintes
condicidns:

1. Que estivesen protexidos dos ataques de «Culicoi-
des» durante, como minimo, vinte e oito dias antes da
data do traslado, que fosen sometidos durante ese

periodo a unha proba seroléxica para a deteccion dos
anticorpos do grupo do virus da febre catarral ovina, con
resultados negativos, e esta proba deberase ter efectuado
con mostras tomadas, como minimo, vinte e oito dias
despois da data de inicio do periodo de protecciéon contra
os ataques de vectores, ou

2. Que estivesen protexidos dos ataques de «Culicoi-
des» durante, como minimo, catorce dias antes da data
do traslado, que fosen sometidos durante ese periodo a
unha proba de illamento do virus da febre catarral ovina
ou a unha proba de reaccion en cadea da polimerasa
(PCR), con resultados negativos, e esta proba deberase
ter efectuado con mostras de sangue tomadas, como
minimo, catorce dias despois da data de inicio do periodo
de proteccion contra os ataques de vectores, ou

3. No caso de animais vacinados:

Animais da especie ovina con destino para a vida:

a) Que se trate de animais que xa fosen previamente
vacinados; neste caso poderase autorizar 0 movemento
inmediatamente despois da aplicacion da dose vacinal de
reforzo, sempre e cando esta dose se aplicase dentro do
prazo de inmunidade garantido segundo o protocolo de
vacinacién aplicado. O prazo maximo para o movemento
sera de un ano.

b) Ou de tratarse de animais vacinados con vacina
inactivada por primeira vez, para autorizar o movemento
deberdan ter transcorrido corenta dias desde a aplicacién
da segunda dose vacinal. O prazo maximo para o move-
mento serd de un ano.

No caso de que a aplicacion da segunda dose vacinal
se realizase cunha antelacion minima de dez dias naturais
a data prevista de reinicio da actividade de «Culicoides
imicola» determinada para cada territorio no anexo Il, o
movemento poderase realizar unha vez transcorridos dez
dias naturais desde a administracién da segunda dose
vacinal.

c) Ou que se trate de ovinos non vacinados de ata
dous meses de idade nacidos de femias vacinadas, con
destino 4 ceba; neste caso os animais so se poderan des-
tinar a cebadeiros autorizados polas autoridades compe-
tentes de destino.

Animais da especie bovina con destino para a vida,
incluidas reses de lida con destino a espectaculos taurinos:

a) Que se trate de animais que xa fosen previamente
vacinados; neste caso poderase autorizar o movemento
inmediatamente despois da aplicacién da dose vacinal de
reforzo, sempre e cando esta dose se aplicase dentro do
prazo de inmunidade garantido segundo o protocolo de
vacinacién aplicado. O prazo maximo para o movemento
sera de seis meses.

b) Ou que se trate de animais vacinados por primeira
vez; neste caso deberan ter transcorrido setenta dias
desde a aplicacién da segunda dose vacinal ou ben reali-
zar unha toma de mostra a partir dos vinte e cinco dias da
aplicacion da segunda dose vacinal, para a realizacion
dunha proba de PCR con resultados negativos, sen que
sexa necesario o illamento en ningun dos dous casos.
Unha vez efectuada unha destas condiciéns, o prazo
maximo para o movemento serad de seis meses desde a
aplicacion da segunda dose vacinal.

No caso de que a aplicacion da segunda dose vacinal
se realizase cunha antelacion minima de dez dias naturais
a data prevista de reinicio da actividade de «Culicoides
imicola» determinada para cada territorio no anexo Il, o
movemento poderase realizar unha vez transcorridos dez
dias naturais desde a administracién da segunda dose
vacinal.

c) Ou, no caso do movemento das reses de lida con
destino a espectaculos taurinos cando sexa obrigatorio o

sacrificio dos animais ao finalizar o espectaculo de que se
trate, ata o 1 de agosto, sempre que non se constate evi-
dencia de circulacion viral, autorizarase o movemento a
partir dos dez dias da aplicacion da segunda dose vacinal.

Despois do 1 de agosto ou en caso de que se constate
previamente evidencia de circulacién viral, autorizarase o
movemento dos animais despois de ter transcorrido
setenta dias desde a aplicacion da segunda dose vacinal
ou ben tras realizar unha toma de mostras a partir dos dez
dias da aplicacion da segunda dose vacinal, para a realiza-
cién dunha proba de PCR con resultados negativos.

En ningun caso sera necesario o illamento previo dos
animais para a realizacion desta proba.

ANEXO Il

Clasificacion de provincias ou comarcas en funcion dos
datos entomoldxicos de inicio da actividade de
«Culicoides imicola» adultos

Teran a condicion de provincias ou comarcas con rei-
nicio da actividade de «C. imicola» a partir da data indi-
cada, e polo tanto, deixaraselles de aplicar a disposicién
transitoria primeira, as seguintes:

A) A partir do 1 de maio:

Provincia de Cadiz.

Provincia de Huelva.

Provincia de Malaga: a comarca veterinaria de Estepona.

Provincia de Badajoz.

Provincia de Céaceres: a comarca veterinaria de Plasencia.

Provincia de Ciudad Real: a comarca veterinaria de
Almadén.

Provincia de Toledo: as comarcas veterinarias de Tala-
vera de la Reina e Belvis de la Jara.

Provincia de Avila: as comarcas veterinarias de Arenas
de San Pedro e Candeleda.

B) A partir do 15 de maio:

Provincia de Malaga: o resto das comarcas veterina-
rias da provincia.

Provincia de Cordoba.

Provincia de Sevilla.

Provincia de Caceres: o resto das comarcas veterina-
rias da provincia.

Provincia de Albacete: a comarca veterinaria de Alcaraz.

Provincia deToledo: o resto das comarcas veterinarias
da provincia.

Provincia de Ciudad Real: o resto das comarcas veteri-
narias da provincia .

Provincia de Avila: a comarca veterinaria de Sotillo de
la Adrada.

Provincia de Madrid: as comarcas veterinarias de
Aranjuez, Grindn, Navalcarnero, San Martin de Valdeigle-
sias e Villarejo de Salvanés.

C) A partir do 22 de maio:

Provincia de Jaén: as comarcas veterinarias de Andu-
jar, Jaén, Alcala la Real, Huelma, Ubeda, Linares e San-
tiesteban del Puerto.

Provincia de Madrid: as comarcas veterinarias de
Alcala de Henares, Arganda del Rey, Colmenar Viejo, El
Escorial, Madrid e Torrelaguna.

Provincia de Avila: as comarcas veterinarias de El
Barco de Avila, Cebreros, Las Navas del Marqués e
Navaluenga.

Provincia de Salamanca: as comarcas veterinarias de
Béjar, Ciudad Rodrigo e Sequeros.



